
SUA RAYA 2024
MEI 8, 2024

Perpustakaan Tun Abdul Razak (PTAR) telah turut serta membuka reruai sempena Majlis Sua Raya UiTM
2024 pada:

Tarikh: 8 Mei 2024M bersamaan 29 Syawal 1445H
Masa: 11:00 pagi — 2:00 petang

Tempat: Dataran Parkir Bertingkat DATC

Tema: “Takkan Melayu Hilang Di Dunia”

Kehadiran Pengerusi Lembaga Pengarah dengan diiringi Naib Canselor di
setiap reruai telah menambahkan kemeriahan sambutan raya tahun ini.

Sejumlah 500 bungkus masakan utara Rojak Pasembor telah berjaya diagih dan
dinikmati oleh pengunjung yang terdiri daripada staf dan pelajar UITM Shah Alam.

INDUSTRY INSIGHTS BERSAMA MAYBANK
MEI 10, 2024

Program bual bicara secara langsung Industry Insights menampilkan
Datuk Dr. Nora Abd Manaf, Profesor Adjung Fakulti Perakaunan UiTM  yang
juga Group Chief Human Capital Officer Maybank telah diadakan pada:

Tarikh: 10 Mei 2024 (Jumaat)
Masa: 9:00 pagi hingga 12:00 tengah hari
Tempat: Ruang LCE, PTAR

Objektif penganjuran program adalah sebagai pendedahan mengenai lanskap industri, tren
korporat dan kemahiran yang diperlukan untuk berjaya dalam bidang perbankan dan pelaburan.

Telah dihadiri seramai 100 orang staf dan pelajar, program Industry Insights
dianjurkan oleh ICAN dengan kerjasama PTAR dan  Fakulti  Perakaunan, UiTM.

PROGRAM PSIKOTERAPI: ZIKRULLAH TERAPI JIWA
MEI 14, 2024

Membentuk Adwangsa

Pada Selasq, 14 Mei 2024, Unit Kerjaya dan Kaunseling, Unit Hal Enwal Islam dan Perpustakaan Tun Abdul
Razak UITM Cawangan Negeri Sembilan Kampus Rembau telah menganjurkan program Psikoterapi:
Zikrullah Terapi Jiwa yang telah disampaikan oleh penceramah jemputan, Dr. Mohd Syukri Zainal Abidin,
Pensyarah Kanan Jabatan Aqidah & Pemikiran Islam, Akademi Pengajian Islam, Universiti Malaya.

Program yang berlangsung selama dua jam tersebut telah dihadiri oleh wakil guru-guru sekolah
mewakili Pejabat Pendidikan Daerah Negeri Sembilan serta wakil-wakil staf dan pelajar UITM. Program
Ini membincangkan tentang topik Psikoterapi dan pengurusan stres di kalangan individu. Selain itu,
penceramah telah melakukan demonstrasi menggunakan alat khas untuk mengukur tahap stres.

Untuk makluman, program ini dijalankan secara hybrid iaitu berlangsung secara bersemuka di
Sudut Library Community Engagement, PTAR Kampus Rembau dan bersiaran secara langsung
menerusi saluran YouTube. Pihak pengajur mengucapkan setinggi-tinggi penghargaan kepada
semua pihak yang terlibat secara langsung atau tidak langsung sepanjang pelaksanaan program ini.

ANJURAN UHEI & UNIT KERJAYA & KAUNSELING & PTAR UITM KAMPUS REMBAU

BULETIN IQRA Perpustakaan Tun Abdul Razak 3



BULETIN IQRA

PERPUSTAKAAN TUN ABDUL RAZAK
S VAN WANWAN\Y

PROGRAM BICARA BERKAT DAN MAILIS
PENGHARGAAN MUZAKKI

MEI 15, 2024

PTAR UITM Cawangan Melaka, Kampus Alor Gajah dengan kerjasama Unit Waqaf, Zakat
dan Infag (EL-WAZIF), UiTM Cawangan Melaka telah menganjurkan Program Bicara
Berkat dan Maijlis Penghargaan Muzakki di Ruang Library Community Engagement (LCE),
PTAR UiTM Cawangan Melaka, Kampus Alor Gajah, pada 8.30 pagi hingga 5.00 petang.
Antara aktiviti menarik sepanjang program berlangsung:

1. Forum Bicara Zakat dengan tajuk Waqaf dan Zakat, Membawa Berkat

2. Pertandingan “Spell It Right In Jawi”

3. Majlis Penghargaan Muzakki dan Perasmian Etiqa AZKA-PPZ Corner

4. Reruai Jom Tunai Zakat Bersama UiTM Melaka dari Unit Waqaf, Zakat dan Infag, UiTM Cawangan
Melaka (EI-WAZIF)

5. Reruai Tabung Haiji, Alor Gajah, Melaka

SEMINAR PEMIKIRAN P. RAMLEE “SEPANJANG
RIWAYATKU"”

MEI 10, 2024

Seminar Pemikiran P. Ramlee
Sepanjang Riwayatku'

Unit Arkib UiTM Cawangan Pulau Pinang bersama 5 orang pelajar Kelab Kebudayaan UiTM
Cawangan Pulau Pinang telah memenuhi undangan Arkib Negara Malaysia Negeri Pulau
Pinang ke Seminar Pemikiran P. Ramlee “Sepanjang Riwayatku” di Hotel Royale Chulan,
Georgetown. Seminar ini dirasmikan oleh YB Wong Hon Wai, Exco Pelancongan dan Ekonomi
Kreatif Negeri Pulau Pinang mewakili YAB Tuan Chow Kon Yeow, Ketua Menteri Pulau Pinang.

Sesi pertama seminar dimulakan dengan tajuk “Imej] Masyarakat MADANI Dalam Karya
P. Ramlee” bersama 3 panel jemputan iaitu YBhg. Prof. Ulung Datuk Dr. Shamsul Amri
Baharuddin, Felo Akademik Sains Malaysia, YBhg. Datu Dr. Hj. Adi Badiozaman Tuah, Presiden
Kelab Peminat P. Ramlee Sarawak dan Dr. Selvarani A/P Kovil Pillai, Pensyarah USIM. Sesi ini
telah dikendalikan oleh Encik Azrie I1zham Hamzah, Pensyarah ASWARA selaku moderator.

PROGRAM MOBILE LIBRARY PTAR UNDANG-UNDANG (PUU)
DI BANGUNAN KENANGA, AKADEMI PENGAJIAN BAHASA (APB)
DAN FAKULTI UNDANG-UNDANG (FUU)

MEI 10, 2024

Pada 8 Mei dan 22 Mei 2024 yang lalu, PTAR Undang-Undang telah berjaya melaksanakan program Mobile
Library di 2 lokasi iaitu Akademi Pengajian Bahasa (APB) dan Fakulti Undang-Undang (FUU). Program
Budaya llmu ini merupakan salah satu inisiatif perpustakaan untuk mendekati warga UiTM bagi membu-
dayakan perkongsian ilmu yang tiada batasnya. En. Mohammad Zaid b. Mohd Shuhaimi, Pembantu Pus-
takawan PUU telah diberi kepercayaan untuk mengetuai program ini dan dibantu oleh Pn. Juniza Adenno,
Pembantu Pustakawan Kanan dan En. Remie b. Salleh Uddin, Pembantu Pustakawan Kanan dan dipantau
oleh En. Fariz Azuan b. Harun, Pembantu Pustakawan Tertinggi. Program yang diadakan di 2 lokasi ini telah
menerima kehadiran hampir 60 orang yang terdiri daripada pelajar dan pensyarah Pusat Pengajian/
Fakulti. Sebanyak 88 buah naskhah buku juga telah dipinjam oleh pelajar dan staf di sekitar 2 lokasi ini.

PTAR Undang-Undang juga berbesar hati menerima sumbangan hadiah berupa buku yang
telah dihasilkan sepenuhnya oleh pensyarah Fakulti Undang-Undang, Dr. Diyana bt. Sulaiman.

PROGRAM VITAMIN ILMU BERSAMA SK CHABANG
EMPAT

MEI 9, 2024

Pada 9 Mei 2024 (Khamis), Perpustakaan Tengku Anis (PTA) UiTM Cawangan Kelantan
(UITMCK) Kampus Machang telah mengadakan Program Vitamin Ilmu bersama
SK Chabang Empat (SKCE), Tumpat Kelantan bertempat di aras atas PTA. Program
ini melibatkan seramai 38 orang murid sekolah yang terdiri daripada pengawas
pusat sumber sekolah dan turut hadir bersama guru pengiring seramai 6 orang.

Program ini merupakan satu inisiatif PTA dalam pembudayaan ilmu dan perkongsian
pengetahuan atau wakaf ilmu yang melibatkan komuniti setempat  untuk
menyemarakkan semangat belajar sehingga ke menara gading serta mendedahkan
kepada suasana pembelajaran di IPTA khususnya dalam pencarian maklumat.

LITTLE FREE LIBRARY - TAKE A BOOK, SHARE A BOOK

MEI 20, 2024

Take a Book. Share a Book.

Berita baik untuk anda vyang tiada ruang menyimpan buku yang sudah dibaca
dan tidak digunakan lagi (buku masih berada dalam keadaan baik). PTAR
UITM Cawangan Melaka Kampus Bandaraya sedang menganjurkan Program
Sumbangan Buku di bawah salah satu inisiatif Gerakan Membaca dan Read@UiTM.

Semua warga UiTM Cawangan Melaka dialu-alukan untuk menyumbang buku bagi menyokong
program pembudayaan ilmu dan peningkatan literasi maklumat ini. Anda juga boleh mengambil
atau menukar buku-buku di Little Free Library secara percuma! Sebarang pertanyaan boleh
hubungi kaunter PTAR aras 1 KBM (06-2857165) atau anda boleh datang terus ke PTAR aras 1 KBM.

SESI LIBAT URUS PTAR BERSAMA KETUA PUSAT PENGAJIAN
FAKULTI PENGURUSAN HOTEL DAN PELANCONGAN (FPHP),
UITM CAWANGAN MELAKA

MAC 20, 2024

. SESILIBAT URUS PERPUSTAKAAN TUN ABDUL RAZAK
BERSAMA
FARULTI PENGURUSAN HOTEL DAN PELAMNCONGAN

Perpustakaan Tun Abdul Razak (PTAR) Cawangan Melaka, Kampus Bandaraya telah mengadakan
Sesi Llibat Urus bersama Ketua Pusat Pengajian (KPP), Pengurusan Hotel dan Pelancongan
(FPHP), UITM Cawangan Melaka. Program ini telah dijalankan secara bersemuka bermula
230 petang sehingga 3.30 petang di PTAR UITM Cawangan Melaka, Kampus Bandaraya.

Program ini telah dihadiri oleh Encik Akmal Adanan (KPP FPHP), Puan Fadhilah Zainal Abidin
(pensyarah FPHP) bersama 2 orang staf Perpustakaan UiTM Cawangan Melaka, Kampus Bandaraya.

Sesi Libat Urus ini dikendalikan oleh Encik Mohd Hilmi Mat Rosli, Pustakawan, bersama Puan
Siti Haidah Md Aziz, Pustakawan Kanan, PTAR UITM Cawangan Melaka, Kampus Bandaraya.

@libraryuitm

@perpustakaanuitm

d‘ @perpustakaanuitm

Hubungi kami:
@ 05 5521 1704

>

@

korporatptar@uitm.edu.my

Unit Penerbitan dan Pemasaran,
Bahagian Korporat dan Kolaborasi,

Perpustakaan Tun Abdul Razak (PTAR),
UITM Shah Alam.

library.uitm.edu.my

